
Врз основа на член 36 став 1 точка 3 и член 64 став 1 од Статутот на Општина Центар-Скопје /„Службен гласник на Општина Центар“ број 1/06/, градоначалникот на Општина Центар-Скопје, донесе
Р Е Ш Е Н И Е

за објавување на Правилник за утврдување на постапката и

условите за издавање на согласност за прекопи
Се објавува Правилник за утврдување на постапката и условите за издавање на согласност за прекопи

што Советот на Општина Центар-Скопје, го донесе на 29-та седница, одржана на 17.10.2014 година.

Бр.08-6274/3                                                   ГРАДОНАЧАЛНИК
20.10.2014 год.                                         на Општина Центар-Скопје    
С к о п ј е 




          Андреј Жерновски, с.р.

Врз основа на член 36 од Законот за локалната самоуправа (“Службен весник на РМ“ бр.05/2002) и член 26 од Статутот на Општина Центар-Скопје („Службен гласник на Општина Центар-Скопје“ бр.01/06), а во врска со член 55 став 1 точка 4 в од Законот за јавни патишта (“Службен весник на РМ” бр.84/2008, 52/2009, 114/2009, 39/2010, 124/2010, 23/2011, 53/2011, 44/2012, 168/2012, 163/2013, 187/2013, 39/2014 и 42/2014) Советот на Општина Центар-Скопје на 29-та седница, одржана на ден 17.10.2014 година донесе: 
                                                        ПРАВИЛНИК

за утврдување постапката и условите за издавање 
на согласност за прекопи 

Член 1
Со овој Правилник се регулира постапката за издавање согласност        за поставување, реконструкција и поправка на инсталации во трупот    на патот и патниот појас на улиците и тротоарите во надлежност          на Општина Центар-Скопје, како и утврдувањето на висината на надоместокот за обезбедување финансиски средства за одржување и заштита на општинските патишта.
Член 2 

Секторот за урбанизам при Општина Центар-Скопје при издавање на одобрение за градење, го задолжува инвеститорот/барателот пред отпочнување на постапка за добивање приклучоци на објект на водоводна, канализациона, електрична, телефонска и друг вид инсталација, за кои е потребно било каква интервенција за изведување на прекопи на улица или тротоар, да побара и добие согласност од Општината Центар-Скопје за вршење на прекопи.
Член 3
По завршување на градежните работи - поставување, реконструкција     и поправка на инсталации во трупот на патот и патниот појас на улиците и тротоарите во надлежност на Општина Центар-Скопје, инвеститорот/барателот е должен јавната површина каде се изведувани градежните работи да ја врати во првобитната состојба според следната класификација на улици и тоа: 

· Улици кои се нови или реконструирани целосно до 5 години старост, најпрвин се испитува можноста дали е возможо да се избегне нивен прекоп со тоа што приклучокот би се извел со подземно бушење до местото потребно за приклучок, а доколку тоа технички е неизводливо се одобрува прекоп со тоа што улицата се санира на начин што се враќа во првобитната состојба, минимум по 20 метри од лева и десна страна на прекопот по цела ширина на улицата; 

· Улици кои се реновирани, санирани или реконструирани од 5 до 10 години старост се одобрува прекоп со тоа што улицата се санира на начин што се враќа во првобитната состојба, минимум по 15 метри од лева и десна страна на прекопот по цела ширина на улицата; 

· Улици кои се реновирани, санирани или реконструирани од 10 до 15 години старост се одобрува прекоп со тоа што улицата се санира на начин што се враќа во првобитната состојба, минимум по 10 метри од лева и десна страна на прекопот по цела ширина на улицата; 

· Улици кои се реновирани, санирани или реконструирани над 15 години старост се одобрува прекоп со тоа што улицата се санира на начин што се враќа во првобитната состојба, минимум по 5 метри од лева и десна страна на прокопот по цела ширина на улицата; 

· На тротоари се одобрува прекоп со тоа што тротоарот се враќа во првобитната состојба по цела ширина, а во должина од 10 метри лево и десно од прекопот. 

 Член 4 
Надоместот за поставување, реконструкција на инсталации во трупот на патот и патниот појас на улиците и тротоарите во надлежност на Општина Центар-Скопје изнесува 8% со вклучен ДДВ од вредноста на изведените градежни работи.
Член 5
Постапката за добивање на согласност за вршење на прекопи на улици од надлежност на Општина Центар-Скопје е следна: 

· Поднесување на барање од страна на инвеститор/барател, кое ќе соодржи детална пресметка за градежни работи, точна адреса, вид 
· и должина на прекоп, времетраење на планирани градежни активности и потребен период за санација што нема да биде подолг од 10 дена; 

· Разгледување на поднесеното Барање и изработка на пресметка врз основа на категоризацијата на улиците; 

· Известување на инвеститорот/барателот за висината на пресметката врз основа на која ќе мора да достави банкарска гаранција во износ од 150% од пресметаната вредност потребна за санација; 

· Доставување на банкарска гаранција во корист на Општина Центар-Скопје од страна на инвеститорот/барателот, потпишување на Договор за регулирање на меѓусебни права и обврски помеѓу Општина Центар-Скопје и инвеститорот/барателот; 

· Издавање на согласност од страна на Општина Центар-Скопје. 

За сите работи кои не се регулирани со овој Правилник, соодветно ќе се применуваат одредбите од Законот за општата управна постапка.

Член 6
Постапката за издавање согласност за вршење на прекопи на улици     од надлежност на Општина Центар-Скопје и контрола на нивната реализација, ќе ја врши Секторот за инспекциски работи - Општински инспекторат на Општина Центар-Скопје.
Член 7
Овој Правилник ќе се применува и за сите отпочнати градби и градежни активности кои се во тек со денот на стапување во сила. 
Член 8
Овој Правилник стапува во сила со денот на објавувањето во “Службен гласник на Општина Центар-Скопје“.

Бр.07-6274/2                                                     ПРЕТСЕДАТЕЛ

17.10.2014 год.                                    НА СОВЕТ НА ОПШТИНА ЦЕНТАР

Скопје                                                         Мирослав Шиповиќ, с.р.

Врз основа на член 36 став 1 точка 3 и член 64 став 1 од Статутот на Општина Центар-Скопје /„Службен гласник на Општина Центар“ број 1/06/, градоначалникот на Општина Центар-Скопје, донесе
Р Е Ш Е Н И Е

за објавување на Одлука за давање согласност на Одлука              бр.02-0201/6704/1-1 од 08.10.2014 година, за измена и дополнување на Програма за работа и развој на Јавното претпријатие, во делот на Деталниот финансиски план на ЈП за јавни паркиралишта „Паркинзи“

на Општина Центар-Скопје, за 2014 година
Се објавува Одлука за давање согласност на Одлука бр.02-0201/6704/1-1 од 08.10.2014 година, за измена и дополнување на Програма за работа и развој на Јавното претпријатие, во делот на Деталниот финансиски план на ЈП за јавни паркиралишта „Паркинзи“ на Општина Центар-Скопје, за 2014 година

што Советот на Општина Центар-Скопје, ja донесе на 29-та седница одржана на 17.10.2014 година.

Бр.08-6274/5                                                   ГРАДОНАЧАЛНИК
20.10.2014 год.                                         на Општина Центар-Скопје    
С к о п ј е 




          Андреј Жерновски, с.р.

Врз основа на член 11 од Законот за јавните претпријатија „Службен весник на РМ„ бр.38/96;9/97; 6/2002; 40/2003; 49/2006; 22/2007; 83/2009 и 97/2010; 06/2012 и 111/2013/ и член 26 став 1 точка 12 од Статутот на Општина Центар-Скопје /„Службен гласник на Општина Центар-Скопје„ бр.01/06/ Советот на Општина Центар-Скопје, на 29-та седница, одржана на ден 17.10.2014 година, донесе

О Д Л У К А

за давање согласност на Одлука бр.02-0201/6704/1-1 од 08.10.2014 година за измена и дополнување на Програма за работа и развој на Јавното претпријатие, во делот на Деталниот финансиски план на

ЈП за јавни паркиралишта „Паркинзи“ на Општина Центар-Скопје, 
за 2014 година

Член 1

Општина Центар - Скопје, ДАВА СОГЛАСНОСТ на Одлука                   бр.02-0201/6704/1-1 од 08.10.2014 година, за измена и дополнување на Програма за работа и развој на Јавното претпријатие, во делот на Деталниот финансиски план на ЈП за јавни паркиралишта „Паркинзи“ на Општина Центар-Скопје, за 2014 година

Член 2

Одлуката да се достави до Управниот одбор  на Јавното претпријатие за јавни паркиралишта „Паркинзи“ на Општина Центар – Скопје.

Член 3

Оваа Одлука влегува во сила со денот на објавувањето во „Службен гласник на Општина Центар – Скопје“.
Бр.07-6274/4                                    Совет на Општина Центар-Скопје

17.10.2014 год.                                              ПРЕТСЕДАТЕЛ

С к о п ј е                                                Мирослав Шиповиќ, с.р.

Врз основа на член 36 став 1 точка 3 и член 64 став 1 од Статутот на Општина Центар-Скопје /„Службен гласник на Општина Центар“ број 1/06/, градоначалникот на Општина Центар-Скопје, донесе
Р Е Ш Е Н И Е

за објавување на Одлука за начинот на извршување на присилната наплата на пристигнатиот даночен долг на 
даночни обврзници-физички лица по основ данок на имот

Се објавува Одлука за начинот на извршување на присилната наплата на пристигнатиот даночен долг на даночни обврзници - физички лица по основ данок на имот
што Советот на Општина Центар-Скопје, ja донесе на 29-та седница одржана на 17.10.2014 година.

Бр.08-6274/7                                                   ГРАДОНАЧАЛНИК
20.10.2014 год.                                        на Општина Центар-Скопје    
С к о п ј е 




         Андреј Жерновски, с.р.

Врз основа на член 36 од Законот за локална самоуправа (“Службен весник на Р.М.” број 5/02), а во врска со членот 55 од Законот за даноците на имот (“Службен весник на Р.М.” број 61/04; 92/07; 102/08; 35/2011, 53/2011, 84/2012 и 188/2013) и член 26 од Статутот на Општина Центар-Скопје, /„Службен гласник на Општина Центар-Скопје„ бр.1/06/, Советот на Општина Центар-Скопје, на 29-та седница, одржана на ден 17.10.2014 година, донесе

О Д Л У К А

за начинот на извршување на присилната наплата

на пристигнатиот даночен долг на даночни

обврзници-физички лица по основ данок на имот

Член 1

При присилната наплата на даночен долг на даночни обврзници-физички лица по основ на данок на имот, пристигнат за наплата за 2009, 2010, 2011 и 2012 година, ќе се врши само наплата на главниот долг, без да се изврши наплата на каматата.
Член 2

Оваа одлука влегува во сила со денот на објавувањето во „Службен гласник на Општина Центарт“ – Скопје.

Бр.07-6274/6                                     Совет на Општина Центар-Скопје

17.10.2014 год.                                               ПРЕТСЕДАТЕЛ

С к о п ј е                                                Мирослав Шиповиќ, с.р.

